
སས་་གནསགནས།། ཅངཅང་་སུའུསུའུ་་ལམལམ་་སྒོསྒོ་་རྟགསརྟགས་་1919 ཁཁ་་པརཔར་་ཨངཨང་་གྲངསགྲངས།། 63200596320059 འདིའདི་་གག་་ཚགསཚགས་་པརཔར་་ཁངཁང་་གིགི་་པརཔར་་འདེབསའདེབས་་བཟོབཟོ་་གྲྭགྲྭ་་ནསནས་་པརཔར་་འདེབསའདེབས་་བྱསབྱས།།

རྒྱལ་སྤྱི་རྒྱལ་ནང་།4 རེས་གཟའ་མིག་དམར།
2024ལོའི་ཟླ་6ཚེས་4པར་ངོས་འདིའི་འགན་འཁུར་རྩོམ་སྒྲིག་པ། ཉི་མ་ཆོས་སྒྲོན།

ལྔ་པའི་ཚེས་ལྔའི་དུས་ཆེན་འཆར་ཉེར་
ཡོད་པའི་སྐབས་སུ་ཧའེ་ནན་ཏིང་ཨན་རྫོང་གི་
ཙུང་ཙི་ལས་སྣོན་བཟོ་གྲྭའི་ནང་བྲེལ་འཚུབ་ཀྱིས་
ཁེངས་ཡོད། རྒྱལ་ཁབ་ཀྱི་ས་ཁམས་མཚོན་
རྟགས་ཀྱི་མཚན་སྙན་ཐོབ་པའི་ཧའེ་ནན་ཏིང་
ཨན་རྫོང་གི་ཙུང་ཙི་ལ་འཛད་སྤྱོད་པས་ཧ་ཅང་
དགའ་པོ་བྱེད་ཅིང་། ཐོན་རྫས་དེ་རྒྱལ་ཡོངས་
ཀྱི་ས་གནས་ཁག་ཏུ་ཕྱིར་འཚོང་བྱས་ནས་ལོ་རེའི་
ཕྱིར་འཚོང་ཡོང་འབབ་སྒོར་དུང་ཕྱུར་ལས་

བརྒལ་གྱི་ཡོད་པས་ས་གནས་དེ་གའི་གྲོང་གསེབ་
དར་རྒྱས་གཏོང་བ་དང་རྫོང་ཁོངས་ཀྱི་དཔལ་
འབྱོར་འཕེལ་རྒྱས་གཏོང་བའི་བརྒྱུད་རིམ་ཁྲོད།
ཙུང་ཙི་ཡིས་ནུས་པ་གལ་ཆེན་ཐོན་བཞིན་ཡོད་པ་
རེད།

པར་འདི་ནི་ཧའེ་ནན་ཏིང་ཨན་ཤིན་ཐའེ་
ལའེ་བཟའ་བཅའ་ཚད་ཡོད་ཀུང་སིའི་བཟོ་པས་
ཙུང་ཙི་ལ་ཐུམ་སྒྲིལ་རྒྱག་བཞིན་པའི་རྣམ་པ་ཡིན།

（ཨོ་རྒྱན་ཚེ་རིང་གིས་སྒྱུར་ཞུས་བྱས）

ཙུང་ཙེ་ཡིས་གྲོང་གསེབ་དརརྒྱས་
ལམ་བུར་མཐུན་རྐྱེན་

བསྐྲུན་པ།ཉེ་ཆར་ཨ་རིའི་ཨུ་ཧེ་ཨུ་ཀྲོའུ་ཁེ་ལི་ཧྥུའུ་ལན་སྒྱུ་
རྩལ་རྟེན་མཛོད་ཁང་གིས་ལི་པི་ཡའི་སྲིད་གཞུང་ལ་ལི་
པི་ཡར་ས་འོག་ནས་ཐོན་པའི་ལོ་ངོ་2000ལྷག་གི་ལོ་
རྒྱུས་ལྡན་པའི་རྡོ་བརྐོས་སྐུ་བརྙན་ཕྱིར་སྤྲོད་བྱ་རྒྱུ་ཡིན་
ཞེས་ཁྱབ་བསྒྲགས་བྱས་པ་རེད། བརྐོས་བརྙན་དེ་
དབྱིན་ཇིས་ལི་པི་ཡ་བཙན་བཟུང་བྱེད་རིང་འཕྲོག་
བཅོམ་བྱས་པ་དང་1991ལོར་ཁེ་ལི་ཧྥུའུ་ལན་སྒྱུ་རྩལ་
རྟེན་མཛོད་ཁང་གི་ཉར་ཚགས་དངོས་རྫས་སུ་གྱུར་
ཡོད།

བརྐོས་བརྙན་གྱི་རྒྱུ་ཆ་ནི་ཞོན་ཝུའུ་བྲག་རྡོ་ནག་
པོ་ཡིན་པ་དང་མཐོ་ཚད་ལ་ལི་སྨི་57.9ཡོད་པ་དང་
1937ལོ་ནས་1938ལོ་བར་ལི་པི་ཡའི་ཤར་རྒྱུད་དུ་
ཐོན་པ་དང་ཕྱིས་སུ་ལི་པི་ཡའི་རྟེན་མཛོད་ཁང་ཞིག་
གིས་ཉར་ཚགས་བྱས་མོད། འོན་ཀྱང་རྟེན་མཛོད་

ཁང་དེ་དབྱིན་ཇིས་ལི་པི་ཡ་བཙན་བཟུང་བྱེད་རིང་
གཏོར་བརླག་བཏང་བ་རེད།

1912ལོར། ལི་པི་ཡ་དབྱི་ཐ་ལིའི་མི་སེར་སྤེལ་
ཡུལ་དུ་གྱུར་པ་རེད། འཛམ་གླིང་དམག་ཆེན་ཐེངས་
གཉིས་པའི་སྐབས་སུ། ཧྥ་རན་སི་དང་དབྱིན་ཇིས་སོ་
སོར་ལི་པི་ཡའི་ལྷོ་རྒྱུད་དང་བྱང་རྒྱུད་བཙན་བཟུང་བྱས་
ཡོད། དམག་འཁྲུག་མཇུག་སྒྲིལ་རྗེས། མཉམ་
འབྲེལ་རྒྱལ་ཚོཊ་ཀྱིས་ལི་པི་ཡའི་མངའ་ཁོངས་ཡོངས་
རྫོཊ་ལ་བདག་སྐྱོང་དབང་ཆ་ལག་བསྟར་བྱས་ཏེ། ལི་
པི་ཡའི་1951ལོར་རང་བཙན་ཁྱབ་བསྒྲཊ་མ་བྱས་གོང་
བར་ཡིན་པ་རེད། 1960ལོར་བརྐོས་བརྙན་དེ་སུའེ་
ཙེར་གྱི་ལུའུ་སའེ་ཨེན་དུ་ཐོན་པ་དང་1966ལོ་ནས་
1991ལོའི་བར་ཨ་རིའི་ཉིའུ་གཡོད་ཀྱི་བཟའ་ཟླ་གཉིས་
ཀྱིས་ཉར་ཚཊ་བྱས་པ་རེད། ཁོང་གཉིས་ཀྱིས་1991

ལོར་བརྐོས་བརྙན་དེ་ཁེ་ལི་ཧྥུའུ་ལན་སྒྱུ་རྩལ་རྟེན་མཛོད་
ཁང་ལ་ཞལ་འདེབས་སུ་ཕུལ་བ་རེད།

ཉེ་བའི་ལོ་ཤས་རིང་གླིང་ཆེན་ཨ་ཧྥེ་རི་ཁའི་རྒྱལ་
ཁབ་ཀྱིས་མི་སེར་སྤེལ་བའི་དུས་སྐབས་སུ་འཕྲོག་བཅོམ་
བྱས་པའི་རིག་དངོས་ཕྱིར་ལོག་བརྩོན་ལེན་བྱེད་པའི་
འབད་བརྩོན་ལ་གྲུབ་འབྲས་ཐོག་མར་ཐོབ་ཡོད།
དབྱིན་ཇི་དང་། ཧྥ་རན་སི། ཨ་རི་སོགས་ནུབ་
ཕྱོགས་རྒྱལ་ཁབ་ཀྱིས་ལོ་དེ་སྔའི་ཡོ་རོབ་གླིང་གི་མི་སེར་
སྤེལ་མཁན་གྱིས་འཕྲོག་བཅོམ་བྱས་པའི་རིག་དངོས་
ཁག་གཅིག་གཅིག་རྗེས་གཉིས་མཐུད་ངང་ཕྱིར་སྤྲོད་
བྱས་པ་རེད།

（ཤིན་ཧྭ་གསར་འགྱུར་ཁང་གི་དམིགས་
བསལ་གསར་འགྱུར）

（ཉི་མ་ཆོས་སྒྲོན་གྱིས་སྒྱུར་ཞུས་བྱས）

ཨ་རིའི་རྟེན་མཛོད་ཁང་ཞིག་གིས་ལི་པི་ཡར་ལོ་ངོ་2000གི་
ལོ་རྒྱུས་ལྡན་པའི་རིག་དངོས་ཕྱིར་སྤྲོད་བྱ་རྒྱུ་ཡིན་པ།

（པར་ངོས་དང་པོར་མཐུད）གསར་གཏོད་གཏིང་
ཟབ་བྱས་ནས་སློབ་གྲྭ་ཆེ་འབྲིང་ཆུང་གསུམ་གྱི་བསམ་བློ་
ཆབ་སྲིད་སློབ་གསོ་གཞི་གཅིག་ཅན་དུ་འཛུགས་སྐྱོང་
བྱེད་པའི་ཐབས་ལམ་འཚོལ་ཞིབ་ཧུར་ཐག་བྱས་ཏེ།
གཙོ་དོན་སློབ་གསོ་དང་བསམ་བློ་ཆབ་སྲིད་སློབ་གསོ་
མཉམ་འདྲེས་ཡོང་བར་སྐུལ་འདེད་གཏོང་ཆེད། ལྷ་
ས་གྲོང་ཁྱེར་སློབ་གསོ་ཅུས་ཀྱིས་རྩ་འཛུགས་ཀྱི་འགོ་ཁྲིད་
ལ་ཤུགས་སྣོན་བརྒྱབ་སྟེ། མཉམ་དུ་འཛུགས་སྐྱོང་
བྱེད་པའི་ལམ་སྲོལ་ལེགས་སུ་བཏང་བ་དང་། རིམ་པ་
ཁག་དང་རིགས་ཁག་གི་སློབ་གྲྭ་རྣམས་ཀྱིས་ཐོག་མཐའ་
བར་གསུམ་དུ་ཏང་གིས་སློབ་གསོར་ཕྱོགས་ཡོངས་ནས་
འགོ་ཁྲིད་བྱ་རྒྱུ་མཐའ་འཁྱོངས་བྱེད་པ་དང་། བསམ་
བློ་ཆབ་སྲིད་ཀྱི་སློབ་ཚན་འཛུགས་སྐྱོང་བྱ་རྒྱུ་དེ་ལས་
དོན་གཙོ་བོར་འཛིན་པ། འགན་འཁྲི་སྔར་བས་དམ་
དུ་གཏོང་བ། ཐབས་ལམ་འཚོལ་མགྱོགས་སུ་གཏོང་
བ། ཁྱད་ཆོས་གཏོད་པ། ལམ་སྲོལ་ལེགས་སུ་
གཏོང་བ་བཅས་བྱས་ཏེ། སྤུས་ཚད་མཐོ་བའི་བསམ་
བློ་ཆབ་སྲིད་སློབ་གསོ་གཞི་གཅིག་ཅན་དུ་འཛུགས་སྐྱོང་
བྱེད་པར་སྐུལ་འདེད་བཏང་བར་མ་ཟད། མི་ཡོངས་
དང་། བརྒྱུད་རིམ་ཧྲིལ་པོ། ཕྱོགས་ཡོངས་བཅས་
ཀྱི་སྒོ་ནས་མི་གསོ་སྐྱོང་ཧུར་ཐག་བྱས་པ་རེད།

སློབ་གསོའི་ཐོན་ཁུངས་གཅིག་ཏུ་བསྒྲིལ་ནས་མི་
གསོ་སྐྱོང་བྱེད་པའི་སྟེགས་བུ་གཅིག་མཐུན་ཡོང་བར་
བྱས་པ་སྟེ། རིམ་པ་ཁག་དང་རིགས་ཁག་གི་སློབ་གྲྭ་
ཁག་གིས་སློབ་ཁྲིད་ཐོན་ཁུངས་སྣ་ཚོགས་གཅིག་ཏུ་
བསྒྲིལ་ནས་བེད་སྤྱོད་གང་ལེགས་བྱས་ཏེ། སློབ་གྲྭ་
དང་སྤྱི་ཚོགས། སློབ་ཁང་གི་ནང་དང་སློབ་ཁང་གི་
ཕྱི། དྲ་ཐོག་དང་དྲ་ཕྱི་སོགས་ཀྱི་ཐོན་ཁུངས་གཞི་
གཅིག་ཅན་དུ་སྤྱོད་རྒྱུར་ཤུགས་སྣོན་བརྒྱབ་པ་དང་།
རྒྱལ་ཁབ་རྟེན་མཛོད་ཁང་དང་། ཕོ་བྲང་རྙིང་པའི་
རྟེན་མཛོད་ཁང་། ཀྲུང་གོ་ལྕགས་ལམ་རྟེན་མཛོད་
ཁང་སོགས་མིང་དུ་གྲགས་པའི་རྟེན་མཛོད་ཁང་གི་
མཁས་པ་གདན་དྲངས་ནས་ལྷ་སའི་དགེ་སློབ་ཚོར“དྲ་
རྒྱ་ནས་རྟེན་མཛོད་ཁང་ལ་ཡུལ་སྐོར་བྱས་ནས་ཀྲུང་གོའི་
ཕུགས་འདུན་མཉམ་དུ་སྒྲུབ”ཅེས་པ་བརྗོད་བྱ་གཙོ་
བོར་བྱས་པའི་བྱེད་སྒོ་རབ་དང་རིམ་པ་སྤེལ་བར་མ་
ཟད། གསར་བརྗེའི་རིག་གནས་ཀྱི་ཐོན་ཁུངས་
དང་། འབྱུང་ཁམས་ཤེས་དཔལ་གྱི་ཐོན་ཁུངས།
ཚན་རྩལ་གསར་གཏོད་ཀྱི་ཐོན་ཁུངས་སོགས་ཀྱང་ཐུན་
མོང་དུ་སྔོག་འདོན་བྱས་ནས་བསམ་བློ་ཆབ་སྲིད་སློབ་
གསོ་གཞི་གཅིག་ཅན་དུ་འཛུགས་སྐྱོང་བྱེད་པའི་སློབ་

གསོའི་ཐོན་ཁུངས་སྔར་བས་ཕུན་སུམ་ཚོགས་སུ་བཏང་
ཡོད།

བོད་སྐྱོར་གྱི་ལེགས་ཆ་བཏོན་ནས་སློབ་གྲྭའི་
བསམ་བློ་ཆབ་སྲིད་ཀྱི་ལས་དོན་གསར་དུ་སྤེལ་བ་སྟེ།
རིམ་ཁག་དང་རིགས་ཁག་གི་སློབ་གྲྭས་སློབ་གསོའི་བོད་
སྐྱོར་ཐོན་ཁུངས་བཟང་པོ་སྤྱད་ནས་སློབ་མཚམས་མི་
གཅིག་པ་དང་། རིག་ཚན་གཞན། ས་ཁོངས་
གཞན་བཅས་སུ་རྒྱུན་རྣམ་ཅན་གྱི་སྤེལ་རེས་བྱས་པ་
དང་། ཀྲུང་ཧྭ་མི་རིགས་གཅིག་མཐུན་ཚོགས་པའི་
འདུ་ཤེས་ཟབ་གཏོང་གི་ལྷ་ས་གྲོང་ཁྱེར་གྱི་སློབ་ཁྲིད་
མཛུབ་ཁྲིད་ཨུ་ལྷན་གྱི་ཨུ་ཡོན་གདན་དུ་དྲངས་ནས་སློབ་
གྲྭའི་དགེ་སློབ་ལ་ཆེད་དོན་འཆད་ཁྲིད་བྱས་པར་མ་
ཟད། རྒྱལ་ཁབ་ཀྱི་སློབ་གྲྭ་འབྲིང་ཆུང་རིག་ནུས་སློབ་
གསོའི་ལས་སྟེགས་ཀྱི་རིགས་གཅིག་མཁས་ཅན་ཡང་
གདན་དུ་དྲངས་ནས་དྲ་ཐོག་ཏུ“རྒྱལ་ཁབ་ཀྱི་གྲངས་
གཞིའི་སློབ་གཞི་མཉམ་འདྲེས་ཉེར་སྤྱོད་ཀྱི་དཔེ་སྟོན་
སློབ་ཚན”གྱི་བྱེད་སྒོ་སྤེལ་སྟབས། སློབ་གྲྭའི་དབར་
གྱི་སྤེལ་རེས་མཉམ་ལས་ལ་སྐུལ་མ་ནུས་ལྡན་ཐེབས་པ་
དང་། སློབ་གསོ་ཆ་འཕྲིན་ཅན་དུ་འགྱུར་བའི་སྤུས་
ལེགས་ཐོན་ཁུངས་ཁྱབ་གདལ་གཏོང་རྒྱུར་སྐུལ་མ་ཆེན་
པོ་ཐེབས་ཡོད།

ཆེད་ལས་མཛུབ་ཁྲིད་ལ་ཤུགས་སྣོན་བརྒྱབ་ནས་
བསམ་བློ་ཆབ་སྲིད་སློབ་གསོའི་དཔུང་ཁག་ནུས་ལྡན་
བཏོད་པ་སྟེ། རིམ་ཁག་དང་རིགས་ཁག་གི་སློབ་གྲྭས་
པེ་ཅིང་སློབ་ཆེན་མར་ཁེ་སི་རིང་ལུགས་སློབ་གླིང་གི་
ཆེད་ལས་མཁས་པ་གདན་དྲངས་ནས་སློབ་གྲྭ་ཆེ་འབྲིང་
ཆུང་གསུམ་གྱི་བསམ་བློ་ཆབ་སྲིད་སློབ་གསོ་གཞི་གཅིག་
ཅན་འཛུགས་སྐྱོང་ལས་དོན་གྱི་མཛུབ་ཁྲིད་ཆེད་ལས་
མཁས་པར་བསྐོས་ཤིང་། ཀྲུང་ཧྭ་མི་རིགས་གཅིག་
མཐུན་ཚོགས་པའི་འདུ་ཤེས་ཟབ་གཏོང་གི་རང་སྐྱོང་
ལྗོངས་ཀྱི་ཞིབ་འཇུག་ལྟེ་གནས་དང་། བོད་ལྗོངས་
སློབ་ཆེན་མར་ཁེ་སི་རིང་ལུགས་སློབ་གླིང་། ལྷ་ས་
དགེ་འོས་མཐོ་རིམ་ཆེད་ཚན་སློབ་གྲྭ། རང་སྐྱོང་
ལྗོངས་སློབ་གསོ་ཐིང་བཅས་ཀྱི་འབྲེལ་ཡོད་ཆེད་ལས་
མཁས་པ་དང་། དེ་བཞིན་སློབ་གྲྭ་འབྲིང་ཆུང་གི་དགེ་
རྒན་གྲགས་ཅན་དང་རྐང་འཛིན་དགེ་རྒན་རྣམས་
ཁོངས་མིར་བྱས་པའི་ཀྲུང་ཧྭ་མི་རིགས་གཅིག་མཐུན་
ཚོགས་པའི་འདུ་ཤེས་ཟབ་གཏོང་གི་སློབ་ཁྲིད་མཛུབ་
ཁྲིད་ཨུ་ཡོན་ལྷན་ཁང་བཙུགས་པས། གཅིག་མཐུན་
ཚོགས་པའི་སློབ་གྲྭའི་བསམ་བློ་ཆབ་སྲིད་སློབ་གསོ་གཞི་
གཅིག་ཅན་འཛུགས་སྐྱོང་གི་སློབ་མཚམས་ཁག་ཏུ་

གཅིག་གྱུར་གྱིས་མི་གསོ་སྐྱོང་བྱེད་པའི་རིགས་པའི་
གཞུང་ལུགས་ཀྱི་རྨང་གཞི་བརྟན་པོ་བཏིང་ཐུབ་པ་
དང་། གཅིག་མཐུན་ཚོགས་པའི་ཁོངས་གཏོགས་སློབ་
གྲྭའི་བསམ་བློ་ཆབ་སྲིད་སློབ་གསོ་གཞི་གཅིག་ཅན་
འཛུགས་སྐྱོང་གི་ཁ་ཕྱོགས་གཏན་འཁེལ་ཐུབ་ཅིང་།
གཅིག་མཐུན་ཚོགས་པའི་སློབ་གྲྭའི་བསམ་བློ་ཆབ་སྲིད་
སློབ་གསོའི་ཐད་ཀྱི་དཔེ་སྟོན་སྣེ་ཁྲིད་ནུས་པ་རྒྱུན་མཐུད་
ངང་ཆེ་རུ་ཕྱིན་ཡོད།

མཐུན་སྦྱོར་གྱིས་མི་གསོ་སྐྱོང་བྱེད་ཤུགས་ཆེ་རུ་
བཏང་ནས་མཐུན་སྦྱོར་གྱིས་མི་གསོ་སྐྱོང་བྱེད་པའི་ལམ་
སྲོལ་རགས་ཙམ་ཆགས་པ་སྟེ། རིམ་པ་ཁག་དང་
རིགས་ཁག་གི་སློབ་གྲྭས་དགེ་རྒན་གྱི་སྤེལ་རེས་སྟེགས་བུ་
གཅིག་གྱུར་གྱིས་འཛུགས་པ་དང་། སློབ་ཁྲིད་འབྲེལ་
མཐུད་ལམ་སྲོལ་འཛུགས་པ། མི་གསོ་སྐྱོང་བྱེད་པའི་
ཁྱིམ་ཚང་དང་སྤྱི་ཚོགས་ཀྱི་ནུས་ཤུགས་གཅིག་ཏུ་སྡུད་
པ། སློབ་ཁྲིད་སྒྱུར་བཅོས་དང་གསར་གཏོད་ཀྱི་བྱེད་
སྒོ་མཉམ་དུ་སྤེལ་བ་བཅས་བྱས་ཏེ། བསམ་བློ་ཆབ་
སྲིད་ཀྱི་སློབ་ཚན་དང་སློབ་ཚན་གྱི་བསམ་བློ་ཆབ་
སྲིད། རྒྱུན་གཏན་གྱི་བསམ་བློ་ཆབ་སྲིད་བཅས་
གཅིག་འགྱུར་ཡོང་བར་སྐུལ་འདེད་བཏང་བས། མི་
ཡོངས་དང་། བརྒྱུད་རིམ་ཧྲིལ་པོ། ཕྱོགས་ཡོངས་
བཅས་ཀྱི་སྒོ་ནས་མི་གསོ་སྐྱོང་བྱེད་པའི་རྣམ་པ་རགས་
ཙམ་ཆགས་པ་དང་། དེའི་ནང་ཞུགས་མཁན་ཁག་
དང་སློབ་གྲྭ་ཁག་གིས་མཉམ་དུ་ཤུགས་བརྒྱབ་ནས་སྤུས་
ཚད་མཐོ་བའི་བསམ་བློ་ཆབ་སྲིད་སློབ་ཚན་འཛུགས་
སྐྱོང་གི་ལས་ཀའི་མ་ལག་ཅིག་གྲུབ་ཡོད།

ལྷ་ས་གྲོང་ཁྱེར་སློབ་གསོ་ཅུས་ཀྱི་འབྲེལ་ཡོད་
འགན་འཁུར་བས་བཤད་དོན། སླད་ཕྱིན། ལྷ་ས་
གྲོང་ཁྱེར་སློབ་གསོ་ཅུས་ཀྱིས་བསམ་བློ་ཆབ་སྲིད་སློབ་
ཚན་འཛུགས་སྐྱོང་གི་རིགས་གཞུང་ཞིབ་འཇུག་ལ་མུ་
མཐུད་ཤུགས་རྒྱག་པ་དང་། སློབ་གྲྭ་ཆེ་འབྲིང་ཆུང་
གསུམ་གྱི་བསམ་བློ་ཆབ་སྲིད་སློབ་གསོ་གཞི་གཅིག་ཅན་
འཛུགས་སྐྱོང་གི་ཐོན་ཁུངས་ཕུན་སུམ་ཚོགས་སུ་གཏོང་
བ། བསམ་བློ་ཆབ་སྲིད་སློབ་གསོ་གཞི་གཅིག་ཅན་
འཛུགས་སྐྱོང་གི་ཁྱབ་ཁོངས་དུས་ཐོག་ཏུ་རྒྱ་ཆེར་གཏོང་
བ། བསམ་བློ་ཆབ་སྲིད་སློབ་ཚན་འཛུགས་སྐྱོང་དེ་
ནང་གནས་གོང་འཕེལ་ཡོང་བར་བྱེད་པ་བཅས་ཀྱི་སྒོ་
ནས་ལྗོངས་ཡོངས་ཀྱི་བསམ་བློ་ཆབ་སྲིད་སློབ་ཚན་
འཛུགས་སྐྱོང་ཐད་ལྷ་སའི་ཉམས་མྱོང་དང་ལྷ་སའི་ཇུས་
གཞི་ལེགས་སྐྱེས་སུ་འབུལ་རྒྱུ་རེད།

（ཨོ་རྒྱན་ཚེ་རིང་གིས་སྒྱུར་ཞུས་བྱས）

ཀུན་སྤྱོད་ལ་བརྟེན་ནས་མི་གསོ་སྐྱོང་བྱེད་པ་དེ་སློབ་གསོའི་བརྒྱུད་
རིམ་ཧྲིལ་པོར་ཁྱབ་པར་བྱེད་དགོས།

（པར་ངོས་གསུམ་པར་མཐུད）དྲུག་གཅིག་
བྱིས་པའི་དུས་ཆེན་གྱི་ཉིན་དེར་གྲོགས་པོ་ཆུང་
ཆུང་རྣམས་བོད་ལྗོངས་གཡག་རྟེན་མཛོད་གླིང་
དུ་བསྐྱོད་དེ་ནོར་གནག་གི་རིག་གནས་ཐད་
དངོས་སུ་ཉམས་ལེན་བྱས་ནས་བྱིས་པ་ཚོས་
བོད་ལྗོངས་གཡག་རྟེན་མཛོད་གླིང་དུ་བྱིས་
པའི་དུས་ཆེན་མི་འདྲ་བ་ཞིག་སྐྱེལ་རྒྱུ་བྱུང་ཡོད་
པ་རེད།

བྱེད་སྒོ་སྤེལ་ཡུལ་དུ། བོད་ལྗོངས་
གཡག་རྟེན་མཛོད་གླིང་གི་འགྲེལ་བཤད་པའི་སྣེ་
ཁྲིད་འོག་གྲོགས་པོ་ཆུང་ཆུང་དང་ཁྱིམ་བདག་
གིས་མཉམ་དུ་རྟེན་མཛོད་གླིང་དུ་ཡོད་པའི་ནོར་
གནག་དང་འབྲེལ་བའི་རིག་གནས་འགྲེམས་
སྟོན་ལ་ལྟ་སྐོར་བྱས་པ་དང་། འགྲེལ་བཤད་
པས་ཚང་མར་ནོར་གནག་གི་སྐྱེ་དངོས་རིག་པའི་
ཁྱད་ཆོས་དང་། འདུལ་གསོ་དང་གསོག་
གསོ། འབྱུང་ཁུངས་དང་གནས་སྤོ་སོགས་
འགྲེམས་སྟོན་ཁང་དུ་ཡོད་པའི་འགྲེམས་སྟོན་གྱི་
ནང་དོན་གཞིར་བཟུང་ནས་ངོ་སྤྲོད་ཞིབ་ཕྲད་་
བྱས་པ་རེད། བོད་ལྗོངས་གཡག་རྟེན་མཛོད་
གླིང་གི་ལས་དོན་མི་སྣས་ད་དུང་གྲོགས་པོ་ཆུང་
ཆུང་ཚང་མར་གཱ་ཐོ་འགོད་པའི“ས་བཀྲ”རེ་
སྤྲད་པ་དང་། གཱ་ཐོ་འགོད་ས་ནི་སྲོག་ཆགས་
ཀྱི་བཟོ་དབྱིབས་ལྡན་པའི་དཔྱད་གཞིའི་རིག་
དངོས་ཡིན་པས་གྲོགས་པོ་ཆུང་ཆུང་ཚོས་ལྟ་སྐོར་
བྱེད་རིང་རིག་དངོས་ཐོག་གི་ནོར་གནག་གི་བཟོ་
དབྱིབས་དང་རྒྱན་རིས་འཚོལ་དགོས་ཤིང་།
གཱ་ཐོ་བཀོད་ཚར་རྗེས་བོད་ལྗོངས་གཡག་རྟེན་
མཛོད་གླིང་གི་ལག་རྟགས་སྤུས་དག་རེ་བྱ་དགར་
སྤྲོད་ཀྱི་ཡོད་པ་རེད། བྱེད་སྒོའི་མཇུག་ཏུ།
དགེ་རྒན་ཀྲང་ཞའོ་ཧྥེ་ཡི་སྣེ་ཁྲིད་འོག་ཁྱིམ་
བདག་དང་གྲོགས་པོ་ཆུང་ཆུང་ཚོས་ད་དུང་
མཉམ་དུ《གཡག་ཕོ་བྲང་སྟེ་བོད་སྡོད་སྒྱུ་རྩལ་
མཁས་ཅན་ཀྲང་ཞའོ་ཧྥེ་ཡི་འབྲི་གཡག་བརྗོད་
བྱའི་སྣག་རིས་བརྩམས་ཆོས་འགྲེམས་སྟོན》ལ་
ལྟ་སྐོར་བྱས་པ་རེད།

སྟོད་ལུང་བདེ་ཆེན་ཆུས་གདོང་དཀར་
སློབ་ཆུང་།

ཉིན་ཤས་གོང་། སྟོད་ལུང་བདེ་ཆེན་

ཆུས་གདོང་དཀར་སློབ་ཆུང་གིས“ལོ་ཆུང་
གདོང་ལེན་རུ་ཁག་མེས་རྒྱལ་ལ་དགའ་བ་དང་
སྟོབས་ཆེའི་རྒྱལ་ཁབ་བསྐྱར་དར་བྱེད་པར་ང་
ཡིས་འབད་བརྩོན་བྱེད”ཅེས་པའི“དྲུག་
གཅིག”ལ་རྟེན་འབྲེལ་ཞུ་བའི་བྱེད་སྒོ་རབ་དང་
རིམ་པ་སྤེལ་ཞིང་། སློབ་གྲྭ་ཡོངས་ཀྱི་དགེ་
སློབ་དང་ཁྱིམ་བདག་རྣམས་སྤྲོ་སེམས་རབ་ཏུ་
འཁོལ་བའི་ངང་བྱེད་སྒོ་དེའི་ནང་ཞུགས་ཡོད་པ་
རེད།

བྱེད་སྒོའི་ཁྲོད། དང་ཐོག་རྒྱལ་གླུ་
བཏང་བ་དང་། གདོང་ལེན་རུ་ཁག་ནང་
ཞུགས་པའི་དམ་བཅའ་བསྐྱར་དྲན་བྱས་པ།
ཀྲུང་གོའི་ལོ་ཆུང་གདོང་ལེན་རུ་ཁག་གི་གླུ་
གཞས་མཉམ་གཏོང་བྱེད་པ་སོགས་བྱས་
ཤིང་། དེ་རྗེས་སློབ་མ་རྣམས་ཀྱིས་ལུས་ལ་
མཛེས་ཤིང་ལྟ་ན་སྡུག་པའི་འཁྲབ་སྟོན་གྱི་གྱོན་
ཆས་ལེགས་པར་གྱོན་པ་དང་གདོང་ལ་དགའ་
བའི་འཛུམ་གྱིས་ཁེངས་བཞིན《ཕན་ཚུན་
ད ག འ ་ ཞི ང ་ དུ ང ་ བ》ད ང《 ད ག འ ་
འཛོམས》ཞེས་པ་སོགས་སྣ་མང་ཕུན་སུམ་
ཚོགས ་པའི ་ལེ ་ཚན ་འཁྲབ ་སྟོན ་བྱས ་པ ་
དང་། ལེ་ཚན་ཚང་མའི་ནང་སློབ་གྲྭ་དེའི་
སློབ་མ་རྣམས་ཀྱི་སྤྲོ་སེམས་དང་གསོན་ཤུགས་
གང་ལེགས་མངོན་ཡོད། བྱེད་སྒོའི་ཁྲོད་ད་
དུང་ཕུལ་བྱུང་ཁྱིམ་ཚང་ཨུ་ལྷན་དང་། ཕུལ་
བྱུང་ཏང་ཀྲི་པུའུ། ན་གཞོན་བཟང་པོ་སོགས་
ཀྱི་བྱ་དགའ་སྤྲད་པ་རེད། གཞན་ཡང་།
བྱེད་སྒོ་སྤེལ་ཡུལ་དུ། སློབ་གྲྭ་དེའི་དགའ་
སྣང་འཛིན་གྲྭའི་ཚོགས་ཆུང་གཉིས་པའི་བོད་
ཡིག་ཡིག་གཟུགས་དང་། སྨྱུ་གུ་མཉེན་པོ།
གདོང་འབག འབྲུ་རིགས་སྣ་ལྔའི་རི་མོ།
འཇིམ་བཟོ་སོགས་ཀྱི་བརྩམས་ཆོས་འགྲེམས་
སྟོན་བྱས་པ་རེད། བྱེད་སྒོ་རབ་དང་རིམ་པ་
སྤེལ་བ་བརྒྱུད། ཕྲུ་གུ་ཚོའི་འཇོན་ཐང་
འགྲེམས་སྟོན་དང་ཕུགས་འདུན་མངོན་པར་
བྱེད་པའི་གར་སྟེགས་ཤིག་མཁོ་འདོན་བྱས་
ནས་ཁོང་ཚོ་རང་ཉིད་ལ་དབང་བའི་དུས་ཆེན་
ཁྲོད་དགའ་སྣང་དང་འཚར་ལོངས་ཀྱི་སྤྲོ་སྣང་
ལོངས་སུ་སྤྱོད་དུ་བཅུག་པ་རེད།

（དཔལ་སྐྱབས་རྒྱལ་གྱིས་སྒྱུར་ཞུས་བྱས）

སྟོབས་ཆེའི་རྒྱལ་ཁབ་བསྐྱར་དར་བྱེད་པར་ང་ཡིས་
འབད། བྱིས་པའི་མ་འོང་བསམ་འདུན་གཏོད་

པར་ཀུན་གྱིས་བརྩོན།

（པར་ངོས་གསུམ་པར་མཐུད）བྱེད་སྒོ་སྤེལ་ཡུལ་དུ་
ལས་དོན་མི་སྣས་གཙོ་དོན་ལ་དམིགས་ནས་ཚན་རིག་
ཤེས་བྱ་དང་གནམ་གཤིས་གནོད་འཚེ་སྔོན་འགོག་དང་
གནོད་འཚེ་ཆུང་དུ་གཏོང་བའི་ཤེས་བྱ་གཙོ་གནད་དུ་
བྱས་ཏེ། ཚན་རྩལ་གྱི་འགྲེམས་སྟེགས་འཛུགས་པ་
དང་དྲིལ་བསྒྲགས་ལག་དེབ་སྤྲོད་པ་སོགས་ཀྱི་བྱ་
ཐབས་བརྒྱུད། མང་ཚོགས་ལ་དྲག་ཆར་འབབ་པ་
དང་གློག་འཁྱུག་ཐོག་རྒྱག་སོགས་གནམ་གཤིས་གནོད་
འཚེ་འགོག་པའི་ཤེས་བྱའི་ཐད་འགྲེལ་བཤད་བརྒྱབ་
ཡོད།

ད་ཐེངས་ཀྱི་བྱེད་སྒོའི་ཐོག་ནས་མི་དམངས་
མང་ཚོགས་ཀྱིས་གནམ་གཤིས་ཀྱི་ཚན་རིག་ཁྱབ་གདལ་
གྱི་ཤེས་བྱར་དོ་ཁུར་བྱེད་ཚད་ཆེ་རུ་ཕྱིན་པ་དང་།

ཞིང་འབྲོག་མང་ཚོགས་ཀྱི་ཚན་རིག་དང་མཐུན་པའི་
གནོད་འཚེ་སྔོན་འགོག་དང་ཆུང་དུ་གཏོང་བའི་འདུ་
ཤེས་སྔར་བས་ཟབ་ཏུ་ཕྱིན་ཡོད། དེ་བས་གནམ་
གཤིས་ཚན་རིག་ཁྱབ་གདལ་གྱི་ཤེས་བྱ་ལས་གཞི་རིམ་
མང་ཚོགས་ལ་ཕན་པ་ཆེན་པོ་ཐོབ་ཡོད།

གནམ་སྒྱུར་ལས་སྒྲུབ་པ་མི་རེ་ངོ་རེས“རྩ་བའི་
རིགས་པ་ཤེས་པ་དང་། བཀོལ་སྤྱོད་བྱེད་ཤེས་པ།
སྲུང་སྐྱོང་བྱེད་ཤེས་པ”བཅས་ཡོང་བར་འགན་ལེན་བྱ་
ཆེད། ད་ཐེངས་ཀྱི་གསོ་སྦྱོང་ནང་། རིགས་པའི་
གཞུང་ལུགས་སློབ་སྦྱོང་དང་བཀོལ་སྤྱོད་ནང་སྦྱོང་ཁག་
གཉིས་ཀྱི་སློབ་སྦྱོང་ནང་དོན་བཀོད་སྒྲིག་བྱས་པ་དང་
འབྲེལ་དཔྱད་དཔོག་ལམ་ལུགས་ཀྱང་ལག་བསྟར་བྱས་
ཡོད། སྙེ་མོ་ཤང་གདོང་དཀར་གནམ་སྒྱུར་ལས་སྒྲུབ་

ས་ཚིགས་སུ་གསོ་སྦྱོང་དང་ནང་སྦྱོང་བྱས་པ་དང་།
གནམ་སྒྱུར་ལས་སྒྲུབ་པ་ཡོངས་ཀྱིས་ནང་སྦྱོང་ཧུར་
ཐག་བྱས་པས་ལག་རྩལ་ཚང་མ་ཁོང་དུ་ཆུད་ཡོད།

གསོ་སྦྱོང་བྱས་པ་བརྒྱུད། གནམ་སྒྱུར་ལས་
སྒྲུབ་པས་བཀོལ་སྤྱོད་ཤེས་བྱ་དང་བཀོལ་སྤྱོད་ལག་
རྩལ་སྔར་བས་བྱང་ཆུབ་པ་པ་དང་། གཞི་རྩའི་ལས་
སྒོའི་རྩལ་ནུས་མཐོར་འདེགས་དང་བདེ་འཇགས་ལས་
སྒྲུབ་འདུ་ཤེས་ཟབ་ཏུ་ཕྱིན་ནས་མི་ཐབས་ཀྱིས་གནས་
གཤིས་སྒྱུར་བའི་ལས་དོན་བདེ་བླག་ངང་སྤེལ་བ་དང་
གནམ་གཤིས་གནོད་འཚེ་སྔོན་འགོག་དང་ཆུང་དུ་
གཏོང་བའི་ལས་དོན་ཡག་པོ་བསྒྲུབ་ཆེད་རྨང་གཞི་
ཡག་པོ་བཏིང་ཡོད།

（བྱམས་པ་ཚེ་རིང་གིས་སྒྱུར་ཞུས་བྱས）

རང་གྲོང་གི་གནམ་གཤིས་ཚན་རྩལ་གཟའ་འཁོར་གྱི་དྲིལ་བསྒྲགས་
བྱེད་སྒོ་རབ་དང་རིམ་པ་སྤེལ་བ།


